
ئیدریس سیوەیلی

پێشەكیی

ناوەندەكانــی  لــە  داعــش،  شــەڕی  كۆتایهاتنــی  دوای 

ــی حەشــدی  ــراق لەســەر چارەنوســی هێزەكان ــاری عێ بڕی

ــارە  ــە تایبــەت كــە بڕی ــە، ب شــەعبی مشــتومڕی زۆر هەی

لــە ئایندەیەكــی نزیكــدا هەڵبژاردنەكانــی ئەنجومەنــی 

ــدا  ــەو نێوەندەش ــت، ل ــام بدرێـ ــراق ئەنج ــی عێ نوێنەران

ــان لەســەر  ــەری خۆی ــی حەشــدی شــەعبی كاریگ هێزەكان

عێــراق  داهاتــووی  ســاڵی  چــوار  و  هەڵبژاردنــەكان 

ــەوە  ــە گومان ــك ب ــە هەندێ ــەت ك ــە تایب ــن، ب جێدەهێڵ

دەڕواننــە پەیوەســتبوونی بەشــێك لــە هێزەكانــی حەشــدی 

شــەعبی بــۆ وڵاتێكــی وەكــو ئێــران و بــاس لــەوە دەكــەن 

پێگەیەكــی  ئەوانــەوە دەخوازێــت  رێگــەی  لــە  ئێــران 

ــاو  ــە ن ــكات، ل ــراق مســۆگەر ب ــە عێ ــر بۆخــۆی ل بەهێزت

ئــەو هێزانەشــدا بزووتنــەوەی نوجەبــا بــەراورد بــە وانــی 

ــر چــاوی لەســەرە و وەكــو ژمارەیەكــی قورســی  ــر زیات ت

ئێــران لێــی دەڕوانرێــت، تەنانــەت ویلایەتــە یەكگرتوەكانی 

ئەمریــكاش هەڵوێســتی تونــدی بەرامبەر ئــەو بزووتنەوەیە 

نوانــدوە و وەكــو هێزێكــی ئێرانــی ئەژمــاری دەكات، لــەم 

توێژینــەوەدا بــاس لــە مێــژووی دروســتبوونی بزووتنــەوەی 

ــت. ــی دەكرێ ــە و كاریگەرییەكان ــا و پێگ نوجەب

كاركردن لە چوارچێوەی رەوتی سەدر

لــە )2003( دەرفەتــی  رووخاندنــی حكومەتــی بەعــس 

رەخســاند كــە چەندیــن هێــزی نوێی سیاســیی و ســەربازی 

لــە عێــراق دەركــەون، لــە دوای شــەڕی نەجــەف )2004( 

)هاوەڵانــی  نــاوی  لەژێــر  شــیعەمەزهەب  گروپێكــی 

ئەشــكەوت( دەركەوتــن، ئــەو گروپــە لــە رووی ئایینییــەوە 

پەیوەســتبوون بــە مەرجەعیەتــی موقتــەدا ســەدر كــە 

رێبــەری رەوتــی ســەدر بــوو، بــەڵام زۆری نەبــرد لەگــەڵ 

موقتــەدا ناكۆكیــان بــۆ دروســت بــوو كەوتنــە ململانێــوە، 

ــەق(  ــی ح ــائیبی ئەهل ــاوی )عەس ــر ن ــر لەژێ ــەوان دوات ئ

درێژەیــان بــە خەباتــی خۆیــان دا ، پێشــتریش لــە ســاڵێ 

ــتبوو  ــە پەیوەس ــوو ك ــدی راگەیەنراب ــوپای مەه )2003( س

بــە مەرجەعیەتــی رەوتــی ســەدر و بەشــدارێكی كارای 

ــی(  ــرەم كەعب ــەن )ئەك ــە لەلای ــوو، ك ــەف ب ــەڕی نەج ش

ســەركردایەتی دەكــرا، دوای جەنــگ ناوبــراو سەرپەرشــتی 

)ناوەنــدی شــەهید ســەدر(ی دەكــرد، پــاش ماوەیــەك 

موقتــەدا ســەدر داوای لێكــرد ناوەندەكــە رادەســتبكاتەوە، 

ــان  ــەڵام كەعبــی داواكــەی رەتكــردەوە، بەمــەش ناكۆكی ب

یەكلاكردنــەوەی  لیژنــەی  دواتــر  نێوانــەوە،  كەوتــە 

دۆســیەكەی  كەعبــی  بەرژەوەنــدی  لــە  ناكۆكیــەكان 

ــی  ــس خەزعەل ــەڵ قەی ــی لەگ ــرەم كەعب یەكلاكردەوە.ئەك

پێكــەوە )عەســائیبی ئەهلــی حەق(یــان دامەزرانــد، وێــرای 

ــەر  ــەوان ه ــەڵام ئ ــەدر، ب ــەدا س ــەڵ موقت ــان لەگ ناكۆكی

پەیوەســتبوون بــە مەرجەعیەتــی موقتــەدا ســەدرەوە، 

لەنــاو ئــەو رێكخــراوە نوێیەشــدا، قەیــس خەزعەلــی بــووە 

ئەمینــداری گشــتیی و ئەكــرەم كەعبــی بــووە جێگریــی و 

ــە. ــادی رێكخراوەك ــی جیه بەرپرس

لــە  ســەدر  موقتــەدا  لەگــەڵ  دوانــە  ئــەو  ململانێــی 

ســەربازیەی  هێــزە  بــەو  ئــەوان  بــوو،  هەڵكشــاندا 

پێكیانهێنابــوو كەوتنــە چالاكیــی دژی هێــزە ئەمریكــی 

ســەدر  موقتــەدا  بۆیــە  عێــراق،  لــە  بەریتانیــەكان  و 

ــن  ــی باتڵ ــە ئەهل ــد ״ئەوان ــگ و رایگەیان ــان هاتەدەن لێی

ــائیب دژی  ــی عەس ــدووە״ ، چالاكی ــنورەكانیان بەزان و س

هێزەكانــی ئەمریــكا لــە عێــڕاق وای لــە حكومەتــی عێــراق 

كــرد هەڵوێســتی تونــد بەرامبــەر ئــەو گرووپــە بگرێتەبەر، 

لــەو مــاوەدا قەیــس خەزعەلــی و چەنــد ســەركردەی 

گرووپەكــە دەســتگیركران، ئەمــە لــە كاتێكــدا بووكــە 

ــی  ــەزار چالاكی ــەی )6( ه ــوو نزیك ــە رایگەیاندب گرووپەك

جۆراوجۆریــان دژی هێــزە ئەمریكییــەكان ئەنجامــداوە، بــۆ 

ئازادكردنــی سەركردەكانیشــیان بزووتنەوەكــە شــارەزایەكی 

بەریتانــی بــە نــاوی )پیتــەر مــۆر( و چــوار هاوەڵــی رفانــد 

كــە دواتــر لــە بەرامبــەر ئازادكردنــی قەیــس غەزعەلــی و 

ژمارەیــەك ســەركردەی بزووتنەوەكــە ئاڵوگۆڕیــان پێكــرا.

كاتێكیــش قەیــس خەزعەلــی دەســتگیر كرابــوو، موقتــەدا 

ســەدر ویســتی دەرفەتەكــە بقۆزێتــەوە و هەوڵیــدا ناوەندە 

تایبەتەكانــی )مجامیــع الخاصــة( ســەر بــە خەزعەلــی بخاتە 

ژێــر ركێفــی خــۆی، بــەڵام ســەركردەكانی ئــەو ناوەندانــە 

ئەكــرەم كەعبیــان وەكــو رێبــەری خۆیــان هەڵبــژارد ، 

ئەمــەش هێنــدەی تــر ئەســتێرەی كەعبــی گەشــاندەوە.

محەمــەد  قوتابــی   1977 لەدایكبــوی  كەعبــی  ئەكــرەم 

ســادق ســەدر بــووە، ماوەیــەك لــە ناوچــەی موســەییەب 

ــە 2004  ــووە، ل ــی ب ــژی هەین ــی نوێ پێشــنوێژ و وتارخوێن

بــەدواوە لــە ئێــران بەشــداری خولــی ســەربازی و كارگێڕی 

ــران  ــە ئێ ــی ل ــی ئایین ــۆ خوێندن ــر خــۆی ب كــردووە، دوات

یەكلاكــردوە، لــە 2011 بــەدواوە جارێكی تر بەهۆی شــەڕی 

ــەربازی  ــیی و س ــی سیاس ــە گۆڕەپان ــوریاوە ل ــۆی س ناوخ

ــوو  ــەی هەیب ــەو رۆڵ ــۆی ئ ــتریش بەه ــەوە، پێش دەركەوت

ــراق،  ــە عێ ــەكان ل ــە جەنگــی دژی ئەمریكــی و بەریتانی ل

وەزارەتــی گەنجیــەی ئەمریــكا لــە 2008 بــە كەســێكی 

ــا  ــكا دان ــراق و ئەمری ــەر ئاسایشــی عێ ــیداری بۆس مەترس

ــەو  ــرا، ئ ــەڵ قەدەغەك ــی لەگ ــی دارای ــەر مامەڵەیەك و ه

تێكەڵەیەكــە لــە كەســایەتی ئایینــی و ســەربازی، دوای 

دامەزراندنــی عەســائیبی ئەهلــی حــەق پەیوەســتبوونی 

ــران  ــی ئیســلامیی ئێ ــاڵای شۆڕش ــی ب ــە مەرجەع ــۆی ب خ

ــزی  ــران پشــتیوانی بەهێ ــرد ئێ ــەش وای ك ــد، ئەم راگەیان

دەركەوتنــی  ئەســتێرەی  كــە  شــێوەیەك  بــە  بــكات، 

گەشــایەوە، بــە شــێوەیەكی خێــرا لەســەر گۆڕەپانــی ســوریا 

و عێــراق بــووە یاریكەرێــك كــە حســابی بــۆ بكرێـــت.

راگەیاندنی بزووتنەوەی نوجەبا

پێكــەوە  خەزعەلــی  قەیــس  لەگــەڵ  كەعبــی  ئەكــرەم 

عەســائیبی ئەهلــی حەقیــان هەبــوو. كەعبــی جێگــری 

ــش  ــوو. كاتێكی ــاد ب ــی جیه ــتی و بەرپرس ــداری گش ئەمین

بــە  راســپێردرا  كەعبــی  هەڵایســا،  ســوریا  لــە  شــەڕ 

پێكهێنانــی یەكەیەكــی ســەبازی لــە ســوریا، لــە ژێــر 

ــار  ــوای (عەم ــتە لی ــەو مەبەس ــۆ ئ ــائیب، ب ــایەی عەس س

كــوڕی یاســر) لــە دەســتپێكی ســاڵی 2013 دامەزرێنــرا، 

ــووە  ــۆی ب ــەوە خ ــائیب جیابوی ــە عەس ــی ل ــر كەعب دوات

كەســی یەكەمــی لێواكــە و راســتەوخۆ سەرپەرشــتی كار و 

ــی  ــرد ، ئەمــەش دەســتپێكی راگەیاندن ــی دەك چالاكییەكان

پارتەكــە  تــەواوی  نــاوی  بــوو،  نوجەبــا  بزووتنــەوەی 

ــە،  ــوڵا نوجەبا(ی ــەوەی حیزب ــلامیی بزووتن ــری ئیس )بەرگ

ــە  ــاوە ل ــەو ن ــە ئ ــی بزووتنەوەك ــەی دامەزرێنەران ــە وت ب

ــە  ــدا ل ــە كاتێك ــراوە ل ــەب وەرگی ــەیدە زەین ــی س وتەیەك

كــۆڕی خەلیفــە یەزیــد، ئیمــام حوســێن و لایەنگرانــی بــە 

)حیزبــوڵای نوجەبــا( ناوبــردووە.

بزووتنەوەكــە وا خــۆی دەناســێنێت كــە یەكێكــە لــە 

ــی  ــراق، ئامانج ــە عێ ــلامیی ل ــری ئیس ــی بەرگ گرووپەكان

ــە  ــەكان ل ــە ئایینی ــتمان و پیرۆزیی ــە نیش ــە ل بەرگریكردن

ــەلای  ــە تەق ــدا بزووتنەوەك ــوریا، لەوپێناوەش ــراق و س عێ

تیرۆرســتەكان  تەكفیرییــە  هێــزە  بەرەنــگاری  و  داوە 

بووەتــەوە ، هــەروەك چەندیــن ئامانــج بــۆ بزووتنەوەكــە 

دانــراوە وەك خۆیــان رایانگەیانــدووە، ئەوانیــش:

بەدیهێنانــی  و  ئیســلام  ئــاڵای  بەرزكردنــەوەی   -1

نــی. كا نجە ما ئا

ــڕ  ــۆ دروســتكردنی دەوڵەتــی خوایــی پ 2- ئامادەســازی ب

هێزەكانی حەشدی شەعبی 

كاریگەری خۆیان لەسەر 

هەڵبژاردنەكان و چوار ساڵی 

داهاتووی عێراق جێدەهێڵن

ــام  ــراو ئیم ــی چاوەڕوانك ــایەی ئیمام ــە س ــەروەری ل دادپ

مەهــدی.

ئیســلامیی، رۆشــنبیری،  بڵاوكردنــەوەی هۆشــیاری   -3

بیروبــاوەڕ لــە فراوانتریــن بازنــەدا.

4- پارێزگاری لە یەكێتی خاك و ناسنامەی ئیسلامیی.

هەمــوو  لەســەر  جیهانــی  خۆســەپاندنی  دژایەتــی   -5

ئاســتەكان.

6- سەرخســنی ســتەملێكراوان و پارێــزگاری لــە مافــی 

ــلامییەوە. ــی ئیس ــە دیدێك ــرۆڤ ل م

رووی  نیشــاندانی  و  تەكفیــر  و  تیــرۆر  دژایەتــی   -7

ئیســلام. راســتەقینەی 

8- بەدیهێنانی سودی كۆمەڵایەتی گشتیی.

لــە ماوەیەكــی كەمــدا بزووتنــەوەی نوجەبــا، پێگــەی خۆی 

بەهێــز كــرد، دوای ئــەوەی لــە )2014( حەشــدی شــەعبی 

پێكهــات، بزووتنەوەكــە لەژێــر ســایەی ئــەو پێكهاتەیــە لــە 

عێــراق بــرەوی بــە كاری خۆیــدا، ئــەوەش كــە وای كــرد 

بزووتنەوەكــە بــەراورد بــە پێكهاتەكانــی تــری نــاو حەشــد 

بەهێزتــر بێــت ئەوەبــوو كــە:

ــتەوخۆ  ــە راس ــەری حیزبەك ــی دامەزرێن ــرەم كەعب 1- ئەك

سەرپەرشــتی چالاكییــە چەكدارییەكانــی گروپەكــەی دەكــرد 

لــە  جۆرێــك  ئەمــەش  شــەڕ،  بەرەكانــی  دەچــووە  و 

ــتكردن. ــۆ دروس ــری ب ــەی زیات متمان

و  ئێــران  بــە  خــۆی  پەیوەســتبونی  بزووتنەوەكــە   -2

رێنماییەكانــی شۆڕشــی ئیســلامیی نەشــاردۆتەوە و لــە 

خســتنەڕووی ئــەو پەیوەندییــە شــەرمی نەكــردووە، دیــدار 

و ســەردانەكانیان بــۆ لای بەرپرســانی ئێــران لــە دەزگاكانی 

ــكردوە. ــدن باس راگەیان

كــە  دەناســێنێت  خــۆی  وا  بزووتنەوەكــە  هەرچەنــدە 

ئامانجــی بەرگریكردنــە لە نیشــتمان و پیرۆزییــە ئایینیەكان 

ــەم  ــارەی ئ ــەی دەرب ــەڵام ئەوان ــوریا، ب ــراق و س ــە عێ ل

بزووتنەوەیــە نووســیویانە بــە درێژكراوەی پــرۆژەی ئێرانی 

ــۆی  ــی خ ــەش كاریگەربوون ــودی بزووتنەوەك ــن، خ دەزان

بــە رێبەرانــی شۆڕشــی ئیســلامیی ئێــران نەشــاردوەتەوە، 

فەڕمــی  ســایتی  ســەرەوەی  بەشــی  لــە  تەنانــەت 

بزووتنەوەكــە وێنــەی )عەلــی خامنەیــی( رابــەری شۆڕشــی 

ئیســلامیی ئێــران دانــراوە، هــەروەك ئەكــرەم كەعبــی لــە 

دیدارێكــدا دەڵێــت ״ئێمــە لەســەر هێڵــی ویلایەتــی فەقیهـــ 

ــە  ــن، ل ــی دەڕۆی ــی خامنەی ــوڵا عەل ــی ئایەت ــە رابەرایەت ب

ــە  ــە ئێم ــری پێویســتی ب ــوێنێكیش میحــوەری بەرگ هەرش

بێــت ئامادەباشــین״.بەمەش دەتوانیــن بڵێیــن ئایدۆلۆژیــای 

حیزبەكــە بڕوابوونــە بــە ویلایەتــی فەیقهـ و پەیوەســتبوون 

ــەوە. ــەری شۆڕشــی ئیســلامیی ئێران ــە راب ب

پەیوەندی لەگەڵ ئێران

پێشــتر ئامــاژە بــەوە درا كــە بزووتنــەوەی نوجەبــا بونیادی 

ئایدۆلۆژی لەســەر تێزی )ویلایەتی فەقیهـ و پەیوەســتبوون 

ــتووە،  ــران(ەوە داڕش ــی ئیســلامیی ئێ ــەری شۆڕش ــە راب ب

كــە  ئاشــكرایە  وا  جۆرێكــی  بــە  پەیوەســتبوونە  ئــەم 

ــەت  ــوە دەكــەن، تەنان ــا شــانازی پێ ســەركردەكانی نوجەب

لــە بەشــی ســەرەوەی ســایتی فەڕمــی بزووتنەوەكــە وێنەی 

ــادق  ــەد س ــران و محەم ــلامیی ئێ ــی ئیس ــەری شۆرش راب

ســەدر دانــراوە، ئەكــرەم كەعبــی لەبــارەی پەیوەندیــان بــە 

ــدوە  ــدا رایگەیان ــە لێدوانێك ــەوە ل ــی فەقیه ــزی ویلایەت تێ

ــی  ــت بەپێ ــات بــەردەوام دەبێ ــان لەخەب ״بزووتنەوەكەم

ئــەو نەهجــەی رابــەری شۆڕشــی ئیســلامی داینــاوە، دوای 

داعــش تێدەكۆشــین تــا ســەردەكەوین بەســەر ئیســرائیلدا״.

ســەبارەت بــە هــاوكاری ئێــران بــۆ بزووتنەوەكــە كەعبــی 

دەڵێــت ״نایشــارینەوە كــە كۆمــاری ئیســلامیی ئێــران 

لــە  دەكات،  هاوكاریمــان  ئاســتەكان  هەمــوو  لەســەر 

بزووتنەوەی نوجەبا پەیوەستبونی 

خۆی بە ئێران و رێنماییەكانی 

شۆڕشی ئیسلامیی نەشاردۆتەوە و 

لە خستنەڕووی ئەو پەیوەندییە 

شەرمی نەكردووە

رووی هونــەری و لۆجســتیەوە، پێدانــی چــەك و مەشــقی 

ســەربازی و راوێــژ لــە رێگــەی برایانــی نــاو ســوپای 

قودســەوە، ئێمــەش سوپاســی خۆمــان ســەبارەت بــەو 

هاوكارییانــە گەیاندوەتــە كۆمــاری ئیســلامیی ئێــران كــە لــە 

پێنــاو رزگاركردنــی عێــراق و شــەری تیــرۆر پێشكەشــمانی 

دەكات״.

لــە )7 ئەیلولــی 2016( بزووتنەوەكــە بڵاویكــردەوە كــە 

ــە  ــەر ب ــودس س ــوپای ق ــدەی س ــلێمانی فەرمان ــم س قاس

ســوپای پاســداران لــە ریفــی حەلــەب ســەردانی هێزەكانــی 

ئــەو  ســەركردەكانی  لەگــەڵ  و  كــردوە  نوجەبــای 

ــداون،  ــی پێویســتی پێ ــەوە و رێنمای ــە كۆبوەت بزووتنەوەی

پێشــتریش لــە )2014( بزووتنــەوەی نوجەبــا ســرودێكی 

ســلێمانی  قاســم  بــە  پیاهەڵدانــە  كــە  بڵاوكــردەوە 

ــی  ــرودەكەدا ستایش ــە س ــودس، ل ــوپای ق ــدەی س فەرمان

رۆڵــی ناوبــراو كــراوە لــە دژایەتــی ئەمریــكا و شــەڕكردن 

لەگــەڵ داعــش، ئەمــەش وەكــو ســەلماندنێكی ئــەوەی كــە 

ــەوە. ــایەتییە و ئێران ــەو كەس ــتن ب ــد پەیوەس ــا چەن ت

ــردووە  ــەوە وای ك ــە ئێران ــا ب ــزی نوجەب ــدی بەهێ پەیوەن

ــتەكانی  ــی دۆس ــە هاوپەیمان ــە ببێت ــەو بزووتنەوەی ــە ئ ك

ئێــران، لــەو نێوەندەشــدا حیزبــوڵای لوبنــان كــە دۆســتێكی 

لەگــەڵ  توندوتۆڵــی  پەیوەندییەكــی  ئێرانــە  ســتراتیژی 

بزووتنــەوەی نوجەبــا هەیــە، ســەبارەت بــە ریشــەی 

پەیوەنــدی ئــەو دوانــە بەیەكــەوە، ئەكــرەم كەعبــی دەڵێت 

״لــە 2004 لەگــەڵ حەســەن نەســروڵا كۆبوومــەوە و عیمــاد 

موغنیــە ئامــادەی كۆبوونەوەكــە بوو، كە شــەرەفمەندبووم 

بــەوەی موغنیــە سەرپەرشــتی یەكــەم خولــی منــی كــرد״.

ــە  ــوڵا ل ــد راوێژكارێكــی حیزب هــەروەك وتوشــیەتی ״چەن

ئەمریــكا هاتونەتــە  داگیــركاری هێزەكانــی  ســەردەمی 

ــە جەنگــی دژی ئیســرائیل  ــان ل ــی خۆی ــراق و ئەزمون عێ

گواســتۆتەوە بۆ عێراق״، كەعبی سەراســیمەبوونی خۆشــی 

ــدووە  ــە كەســایەتی نەســروڵا نەشــاردوەتەوە و رایگەیان ب

״حەســەن نەســروڵا نموونــەی بــاڵای دژایەتــی داگیركەرە״.

ــوڵای  ــۆ حیزب ــی پشــتیوانی خــۆی ب ــە وتارێكیشــدا كەعب ل

لوبنانــی دەردەبڕێــت و دەڵێــت ״جەنــگ، چارەنــوس و و 

ــان دژی  ــە جەنگانم ــەوە ل ــە یەك ــتە ب ــان پەیوەس داهاتوم

ــەرەی  ــش و ب ــە داع ــوێنكەوتوانیان ل ــوم و ش ــیانەی ش س

نوســرە و زایۆنیــزم. بۆیــە پشــتیوانی خۆمــان بــۆ هــاوار و 

ــزم رادەگەیەنیــن״. ــوە دژی زایۆنی نركــەی ئێ

ــران  ــە ئێ ــا ب ــەوەی نوجەب ــی بزووتن ــدی توندوتۆڵ پەیوەن

لــە  وای  بزووتنەوەكــە،  چالاكییەكانــی  و  حیزبــوڵا  و 

ئەمریــكا كــرد كــە بــە چــاوی گومانــەوە لــەو بزووتنــەوە 

ــایەكدا  ــوەی پرۆژەیاس ــە چوراچێ ــار ل ــا دواج ــت، ت بڕوانێ

)تشــرینی  لــە  ناســێنرا،  تیرۆریســت  هێزێكــی  وەكــو 

كــە  رایگەیانــد  ئەمریــكا  كۆنگرێســی   )2017 دووەمــی 

ــا( گروپێكــی تیرۆریســتیە و دەبێــت  )بزووتنــەوەی نوجەب

بەپێــی  بخاتەســەر،  گەمــارۆی  ئەمریــكا  ســەرۆكی 

ــاوكاری و  ــا ه ــەوەی نوجەب ــس، بزووتن ــی كۆنگرێ راپۆرت

كۆمــەك لــە ئێــران بــە دیاریكراویــش لــە ســوپای قــودس 

وەردەگرێــت و لــە لایــەن حیزبــوڵای لوبنانیــەوە راهێنــان 

بــە چەكدارەكانــی دەكرێــت، هــەروەك ئەكــرەم كەعبــی 

رێبــەری گرووپەكــە مەترســییە بۆســەر ئاسایشــی عێــراق و 

پێشــتر لــە 2008 بەشــداری كــردووە لــە هاوەنبارانكردنــی 

ــە  ــان ل ــی و فەرم ــداد و رێنمای ــە بەغ ــەوز ل ــەی س ناوچ

رابــەری شۆڕشــی ئیســلامیی ئێــران وەردەگرێــت و رۆڵێكی 

بەرچــاو دەگێڕێــت لــە گواســتنەوەی چــەك لــە ئێرانەوە بۆ 

حیزبــوڵا بەنــاو خاكــی عێــراق و ســوریادا.لە كاردانــەوەی 

ــی  ــرای دەربڕین ــی وێ ــرەم كەعب ــەو هەڵوێستەشــدا، ئەك ئ

ــكا  ــارەی ئەمری ــەو بڕی ــە ئ ــد ك ــۆی رایگەیان ــی خ نیگەران

نــەك نایانوەســتێنێت بەڵكــو وایــان لێــدەكات ســورتر بــن 

ــج. ــۆ گەیشــتنە ئامان ــات ب لەســەر خەب

چالاكیی بزووتنەوەكە

ســەربازی  لیــوای  ســێ  لــە  نوجەبــا  ســەربازی  باڵــی 

پێكدێــت، ئەوانیــش لیواكانــی: عەمــار كــوری یاســر، ئیمــام 

ــد. ــوای حەم ــا و لی ــەن موجتەب حەس

لیــوای  بەهێزتریــن  كــە  یاســر  كــوڕی  عەمــار  لیــوای 

بزووتنەوەكەیــە لــە 2013 ناوچەكانــی ریفــی دیمەشــق 

دەســتی بــە چالاكیــی كــرد بــۆ پارێــزگاری لــە گــۆڕی 

ــترایەوە  ــە گواس ــی لیواك ــر چالاك ــەب، دوات ــەیدە زەین س

بــۆ حەلــەب و ناوچەكانــی دەوروبــەری، لــە ئەكادیمیــای 

ســەربازی بارەگایەكیــان دانــا و راهێنــان بــە چەكدارەكانیان 

دەكــرا، دواتریش حكومەتی ســوریا بەرپرســیاری پاراســتنی 

ــەڕی  ــە ش ــە. ل ــە لیواك ــپارد ب ــی س ــەی حەلەب فڕۆكەخان

ــە  ــە ل ــی بزووتنەوەك ــە )2013/5/19( چەكداران ــەیر( ل )قوس

ــرد،  ــداریان ك ــی بەش ــوڵای لوبنان ــی حیزب پــاڵ چەكداران

بەمــەش پێگــەی بزووتنەوەكــە بــە تــەواوی بەهێزبوو.بــە 

هەمــان شــێوە لیــوای ئیمام حەســەن موجتەبا لــە )تەموزی 

لەژێــر سەرپەرشــتی ســامر ســاعدی،  پێكهێنــرا،   )2013

لیواكــە لــە ناوچەكانــی دیمەشــق و شــەبعا دەجەنــگا دژی 

ــگای  ــی پاراســتنی رێ ــی ســوریا و ئەرك ــی حكومەت نەیاران

ــوای  ــەڵام لی ــتۆدابوو. ب ــە ئەس ــەی دیمەشــقی ل فڕۆكەخان

حەمــد بــەوە دەناســرێتەوە كــە توانایەكــی زۆری هەیــە لە 

ــی  ــۆپ و چەك ــی ت ــتەكردنی موشــەك و بەكارهێنان ئاراس

ــد  ــوو، هەرچەن ــی ب ــەزاوی بەرپرس ــدەر ع ــورس، حەی ق

دواتــر ناوبــراو وازی لــە بزووتنەوەكــە هێنــا و گروپێكــی 

)بزووتنــەوەی  بەنــاوی  دروســتكرد  نوێــی  چەكــداری 

ئەنســاروڵای وەفــادار لــە عێــراق(. لەنــاو ریزەكانــی ئــەم 

بزووتنــەوەدا خەڵكانــی غەیــرە عێراقیــش هــەن، هــەروەك 

ــە رۆژی )2013/6/20(  ــانی بزووتنەوەك ــە بەرپرس ــك ل یەكێ

ئاشــكرای كــرد )9 ســعودی، 8 بەحرەینــی و 6 كوەیتــی( 

ــە  ــوژراون ل ــوون ك ــەدا ب ــی بزووتنەوەك ــە ریزەكان ــە ل ك

كاتــی پارێــزگاری لــە گــۆڕی ســەیدە زەینەب.لــە )ئــازاری 

2017(ش كەتیبەیەكــی نــوێ بەنــاوی جــۆلان دروســتكرا 

ــە  ــە ل ــە پاشەكش ــرائیل ب ــی ئیس ــی ناچاركردن ــە ئامانج ب

بەرزاییەكانــی جــۆلان، لای خۆیــەوە ئیســرائیل ئەمــەی 

ــردووە. ــاوزەد ك ــەورە ن ــییەكی گ بەمەترس

حەشــدی شــەعبی لــە 2014 بــە فەتــوای )عەلــی سیســتانی( 

گــەورە مەرجەعــی شــیعە دامەزرا، هەرچەنــد بزووتنەوەی 

ســەرەكی  پێكهێنەرێكــی  وەك  فەڕمــی  بــە  نوجەبــا 

حەشــدی شــەعبی مامەڵــەی لەگــەڵ دەكرێــت، لــە شــەڕی 

دژ بــە داعــش بەشــداری كــرد، بــەڵام نوجەبــا زۆرترینــی 

ــەیر  ــی قوس ــە دوای جەنگ ــوریایە، ل ــە س ــی ل چالاكییەكان

لــە 2013 رۆڵێكــی بەرچــاوی گێــڕاوە لــە یەكلاكردنــەوەی 

هاوكێشــەكانی ســوریا، لەوانــەش: بەشــداری لــە شــكاندنی 

گەمارۆی ســەر گوندە شــیعەكانی نەبل و زەهرا، هەروەها 

ــەركردەكانی  ــەڵام س ــا حەلەب.ب ــگای حەم ــەوەی رێ كردن

ــە  ــدووە ك ــاواز رایانگەیان ــەی جی ــد بۆن ــە چەن ــا ل نوجەب

ــەوە  ــو ل ــن، بەڵك ــەعبی نی ــدی ش ــە حەش ــەر ب ــەوان س ئ

گەورەتــرن و نوجەبــا سەرپەرشــتی دوو لیــوا دەكات كــە 

ئەندامەكانــی هەڵبژێــردراون و لــە لایــەن بزووتنەوەكــەوە 

مەیدانیــش  شــێوەیەكی  بــە  پێكــراوە،  راهێنانیــان 

دەبرێــت  كاروبارەكانیــان  و  دەكرێــن  سەرپەرشــتی 

بەڕێــوە.دوای داگیركردنــی موســڵ لــە لایــەن داعشــەوە، 

یزووتنــەوەی نوجەبــا لــە بەیانامەیەكــدا لــە )2014/6/11( 

رایگەیانــد كــە لــە عێــراق دژی تیــرۆر دەجەنگێـــت، لــەو 

ــی  ــزەكان و بەكردەیكردن پێناوەشــدا دوای یەكخســتنی ری

بەڵێنــی پارێــزگاری لــە شــوێنە پیــرۆزەكان كــرد.دوای 

كــردەوە  بــە  نوجەبــا  بزووتنــەوەی  بەیاننامەیــە  ئــەو 

دەســتیكرد بــە ئامادەكردنــی ئەندامەكانــی بــۆ شــەڕكردن 

ــە  ــرد ك ــكرای ك ــەروەك ئاش ــراق، ه ــە عێ ــش ل دژی داع

چەنــد ســەربازگەیەكی راهێنانیــان لــە عێــراق كردوەتــەوە 

ــە  ــن ل ــەربازگەی ئەمیرولموئمینی ــاوی س ــە ن ــان ب یەكێكی

ــاری بەســرە. ش

ژمــارەی چەكدارانــی بزووتنەوەكــە لــە 2017 بــە )10( 

هــەزار چەكــدار خەمڵێنــراوە، هەندێــك پێیانوایــە نوجەبــا 

كاردەكات بــۆ دەســتەبەركردنی رێگەی گەیشــتنی كۆمەكی 

ئێــران بــۆ حیزبــوڵا لــە رێگــەی وشــكانییەوە كــە بــە عێراق 

و ســوریادا تێدەپەڕێت.بەپێــی ئــەو زانیاریانەی بەردەســتە، 

ــە،  ــوكیان هەی ــورس و س ــی ق ــا چەك ــی نوجەب چەكداران

ــا،  ــەكی كاتیوش ــاوەن، موش ــینكۆف، ه ــەت كلاش ــە تایب ب

ــەربازی،  ــەری س ــی، هەم ــی55 روس ــی 64 و ت ــی ت تانك

ئەكرەم كەعبی سەركردەی 

بزووتنەوەكە سەراسیمەبوونی 

خۆشی بە كەسایەتی نەسروڵا 

نەشاردوەتەوە و رایگەیاندووە 

״حەسەن نەسروڵا نموونەی باڵای 

دژایەتی داگیركەرە״

تۆپــی دورهاوێــژ، موشــەكی ئەشــتر، هەروەهــا موشــەكی 

فەجــر و فاتیــح و فڕۆكــەی بــێ فڕۆكەوان.بــە مەبەســتی 

راهێنــان، چەكدارانــی حیزبەكــە هەندێكیــان رەوانــەی 

باشــوری عیــراق دەكرێــن و لــەوێ خولێكــی ســێ مانگــە 

ــە فڕۆكەخانــەی  ــە رێگــەی فڕۆكــەوە ل دەبینــن، پاشــان ل

و  دیمەشــق  دەچنــە  راســتەوخۆ  بەغــداد  و  نەجــەف 

لەوێــوە بــۆ بەرەكانــی شــەڕ، هەندیكیشــیان روودەكەنــە 

لوبنــان و لــەوێ راهێنانیــان پێدەكرێــت، پاشــان لــە رێگەی 

ــران  ــە ئێ ــیان ل ــوریا، هەندێكیش ــە س وشــكانییەوە دەچن

بەشــداری خولــی هەڵگرتنــەوەی میــن و بەكارهێنانــی 

ــژی  ــەی وتەبێ ــە وت ــەن. ب ــەوان دەك ــێ فڕۆك ــەی ب فڕۆك

ــوژراون. ــە ســوریا ك ــە )500( كەســیان ل بزووتنەوەك

دەرئەنجام:

بزووتنــەوەی نوجەبــا هێزێكــی ئایدۆلۆژیــە لەســەر ئاینــزای 

شــیعە و بڕوابــوون بــە تێــزی ویلایەتی فەقیهـــ و لە )2013( 

ــەربازی  ــی س ــاوەن پێگەیەك ــتبووە، خ ــی دروس ــە فەڕم ب

ــەربازییەكانی  ــە س ــەم چالاكیی ــەی یەك ــە پل ــە و ب گەورەی

ــۆی  ــدەدات، بەه ــراق ئەنجام ــە عێ ــان ل ــوریا پاش ــە س ل

ــەری  ــی فەقیهـــ و راب ــزی ویلایەت ــە تێ ــتبوونی ب پەیوەس

ئێــران  ســێبەری  وەكــو  ئێــران،  ئیســلامیی  شۆرشــی 

لــە عێــراق ئەژمــار دەكرێــت، ئەمــەش وای كــردووە 

ــییەكانی  ــەری لەســەر رووداوەكان و پێشــهاتە سیاس كاریگ

ــت. ــراق جێبێڵێ عێ

ناوه نــدی  كوردســتان بــۆ توێژینــه وه  لــه  ململانــێ و قه یرانــه كان ناوه ندێكــی  قازانــج نه ویســتی ســه ربه خۆیه ، 

ــا  ــتی ، هه روه ه ــه  ڕای  گش ــكردنی  ب ــه وه و پێشكه ش ــی توێژین ــتگیریكردن و هاندان ــدان و  پش ــۆ ئه نجام كارده كات ب

وه رگێڕانــی  كتێــب و نوێتریــن توێژینــه وه  جیهانییــه كان بــۆ ســه ر زمانــی  كــوردی و ده وڵه مه ندكردنــی  لیتریچــه ی  

ــی  و  ــه  سیاس ــۆ گرفت ــه ر ب ــه وه ی  چاره س ــتی  دۆزین ــه  مه بەس ــده ، ب ــاتی  ئاین ــه ت و دیراس ــی  سیاس ــوردی  له بواره كان ك

ــه ڕووی   ــه  ڕووب ــانه ی  ك ــه و هه ڕە ش ــورد ل ــیی  ك ــته بژێری  سیاس ــه وه ی  ده س ــه كان، ئاگاداركردن ــی  و ئه منیی كۆمه ڵایه ت

كوردســتان و ناوچه كــه  ده بنــه وه .

دەربارە


